Fuzili - pjesnik osmanske turske knjizevnosti u recepciji Muse Cazima Cati¢a 131

RIJEC

GRACANICKI GLASNIK
¢asopis za kulturnu
historiju

Broj 47, godina XXIV
maj, 2019. [str. 131-137]

© Monos 2019

Fuzuli - pjesnik
osmanske turske
knjiievnosti u
recepcgl Muse
Cazima Catica

Dr. sc. Melinda Botali¢

Krajem XIX i pocetkom XX stolje¢a u Bosni i Hercegovini
izrazena je prevodilacka djelatnost sa orijentalnih jezika, pr-
venstveno s turskog, paje, shodno tome, i jasno uocljiv utjecaj
isto¢nih knjizevnosti na knjizevna djela bosnjackih pjesnika,
posebno Safvet-bega Basagi¢a i Muse Cazima Catic¢a. Cati¢
se, medu prvima u Bosni i Hercegovini, po¢inje intenzivno
baviti knjiZevnoscéu na orijentalnim jezicima. Caticevi eseji
odraz su njegove zanesenosti orijentalnom poezijom, i pred-
stavljaju kratak prikaz desavanja u turskoj knjizevnostiu jed-
nom prili¢no Sirokom vremenskom rasponu, tacnije od XVI
stoljeca, pa do perioda u kome je on sam Zivio i stvarao. Zbog
obimnosti Cati¢evog rada na ovom polju, teZiste istraZivanja
stavljeno je na pjesnika XVI stolje¢a-Fuzilija. Esej o kome
¢emo govoriti viSe predstavlja jedno subjektivno misljenje
dobrog poznavaoca klasi¢ne, ali i novije turske knjizevnosti
nego pravi kriti¢ki stav. NaZalost, do sada, Cati¢evim esejima
nije dat potreban znacaj u bosanskohercegovackoj, kao ni u
turskoj knjizevnoj kritici. O njima nije dovoljno pisano, iako
su oni vazni kako s knjizevnohistorijskog aspekta tako i zbog
samog razumijevanja Cati¢eve poezije, pogotovo one nastale
u periodu kada je autor, ponesen Istokom stvarao pod jakim
utjecajem pjesnika toga podneblja.

Kljuéne rijec¢i: pjesnici osmanskog perioda, Fuzili, esej,
Musa Cazim Cati¢

U Bosni i Hercegovini se do danas relativno mnogo
pisalo o pjesniku i prevodiocu Musi Cazimu Cati¢u, ali
njemu kao esejisti nije pridat znacaj koji zasluzuje. Catié
je jedan od nasih najplodnijih prevodilaca s orijentalnih

jezika, ali i autor eseja koji zauzimaju promi-
nentno mjesto u povijesti turkologkih istra-
Zivanja u Bosni i Hercegovini. Vaznost nje-
gove prevodilacke djelatnosti treba motriti
u svjetlu ¢injenice da ni njegovu poeziju ne
mozemo temeljno sagledati ukoliko nismo
upoznati s prevodima ali i esejima koje je pi-
sao o turskoj knjizevnosti.

Kompleksno knjizevno-kulturno naslijede
kao i sam historijski momenat u kojem je
ovaj autor stvarao, pogodovao je Cati¢evom
raznorodnom bavljenju knjizevnoscu. Po vo-
kaciji pjesnik, uz to poznavalac bogatoga tra-
dicionalnog knjizevnog naslijeda, inspiriran
duhom Istoka, prevashodno turskim pjesni-
kom Tevfikom Fikretom, pocinje se zanimati
za osmansku knjizevnost, ali i knjizevnost
stvaranu nakon Tanzimata. Ovakvo nesto
nije nimalo ¢udno, ako u obzir ne bismo
uzeli sam politicki kontekst, odnosno okvir
u koji se njegovo bavljenje turskom knjizev-
no$c¢u mora smjestiti, a to je austro-ugarska
okupacija Bosne i Hercegovine i kulturna po-
litika koju je nova uprava nastojala ozivotvo-
riti u praksi. Na svu sre¢u, i njemu su, kako
to isti¢e Vedad Spahi¢, “isle su na ruku i neke
aktivnosti na $irem planu: opcéa kulturna
klima u Evropi, romanti¢arski naglaseni
interes za knjizevnost i kulturu islamskog
istoka, te imperijalni ciljevi Austro-Ugarske
monarhije u ¢ijoj je strategiji znacajno mje-
sto dato izucavanju i upoznavanju kulturne
proslosti teritorija i naroda prema kojima je
bila usmjerila osvajacke aspiracije”.

Cati¢ se, kao esejista, uz Bagagi¢a medu
prvima u Bosni i Hercegovini pocinje inten-
zivno baviti knjiZevno$¢u na orijentalnim
jezicima.

Isto, 45.
Usp., Isto, 46.

G W N =

Isto, 47.

Esej, kao umjetnicki zanr, njemu je zani-
mljiv vjerovatno iz unutarnje Zelje da citaocu
predstavi tesavvufske pjesnike, u kojima je i
sam vidio inspiraciju. U Cati¢evim esejima
nisu dati samo puki biografski podaci, ve¢ je
izrazito uodljiva i autorova upucenost, prije
svega, u zivote, a onda i u djela turskih pje-
snika koji su bili predmet njegovog intereso-
vanja. Iz ovih eseja vidljiva je i autorova nao-
brazba, te njegovo poznavanje tesavvufa. Uz
sve to, kao i kod “samokriti¢nog Basagi¢a™,
koji priznaje da “kod valorizacije odredenog
djela nije voden samo kvalitetom ve¢ prije
svega personalnim i etickim referencama
pojedinih pjesnika™, kod Catica, takoder,
naslu¢ujemo subjektivnu preferenciju poje-
dinih pjesnika turske knjizevnosti.

Caticevi prijevodi divanske poezije go-
vore nam o tome na kako je visokom stup-
nju bilo autorovo znanje o ovom pjesnistvu,
a posebno o ustrojstvu rime i metra unutar
stihova. Naime, “razumijevanje divanske po-
ezije iziskuje, prije svega, poznavanje prirode
islamsko-orijentalnog stiha — bejta. Formom
distiha (dva polustiha) bejt savrSeno ispu-
njava glavni zahtjev koji stihu kao osnovnoj
ritmickoj i semantickoj jedinici pjesme po-
stavlja orijentalna estetika. Bejt je, naime,
inokosna znacenjska cjelina, koju mozemo
izlu¢iti iz pjesme, a da ne izgubi gotovo nista
od funkcije koju ima unutar nje, i da, povrh
svega, to izluCenje ne narusi arhitektoniku
pjesme kao cjeline™.

Cati¢ kao “najbolji poznavalac poetike di-
vanske knjizevnosti™ s velikim je umije¢em
prevodio tesko prevodivu divansku poeziju,
premda njegovi “pseudobejtovi’, kako ih
Spahi¢ naziva, “ne respektuju normu seman-

Spahi¢, Vedad, Prokrustova vecernja $kola, Bosnia ARS, Tuzla, 2008, 44.

Spahi¢, Vedad, Tekst, kontekst, interpretacija, Grafitar CKOT, Tuzla-TeSanj, 1999, 42.

ticke inokosnosti stiha™, ¢ime se ovdje ne-
¢emo baviti.

S knjizevnohistorijskog aspekta znacaj
Cati¢evih eseja je neupitan, jer pjesnici pred-
stavljeni njegovim esejistickim radom omo-
gucavaju nam uvid u knjiZzevnu proslost, kako
turske tako i bosanskohercegovacke knjizev-
nosti, ali i ondasnje drustvene odnose, te kul-
turne prilike. Budu¢i da odrazava pjesnikove
stavove i li¢ne sudove, ovdje je znacajan i Ca-
ticev kriticki osvrt na tursku, odnosno knji-
Zevnost na orijentalnim jezicima.”

Osim toga, Cati¢ je nastojao, ¢itaocima s
ovog podneblja, kako smo ve¢ rekli, predsta-
viti i tursku poeziju novog vremena, kada u
Turskoj dolazi do drustvenih i kulturnih re-
formi, pocev od 1839. godine, odnosno od
perioda Tanzimata.

Dakle, Cati¢evo, “biografsko interesova-
nje” ide u dva pravca, u pravcu starije (divan-
ske, osmanske) knjizevnosti® i novije (mo-
derne) turske knjizevnosti®, gdje je Cati¢ kao
esejist nastojao predstaviti kulturnohisto-
rijske prilike u kojima je odredeni pjesnik
stvarao, dati svoj, uvjetno re¢eno, “pristrasan
i sentimentalni” kriti¢ki osvrt na poeziju sva-

6 Isto, 47.

kog pojedina¢nog pjesnika koji je bio pred-
met njegova interesa, i takvo §to potvrditi
prijevodom njegove/njihove poezije. Ovdje
se ne smije zaboraviti ni, po misljenju vecine
histori¢ara knjizevnosti, najuspjeliji Cati¢ev
tekst Misticizam i utjecaj Perzijanaca na tur-
sko pjesnistvo’ koji otkriva Cati¢a kao vrsnog
poznavaoca tasavvufa.

Zanimajudi se za tursku knjizevnost, Catié
je u svojim esejima predstavio, vremenski i
personalno, izrazito Siroku paletu pjesnika u
period od cetiri stoljeca, a koji su nerijetko
ostali na marginama, nedovoljno istaknuti,
moglo bi se ¢ak reci, zanemareni. Zapravo,
on prezentira jedan moguci presjek turske
knjizevnosti od XVI stoljec¢a pa sve do svoga
savremenika Tevfika Fikreta", na osnovu ko-
jega se moze ste¢i “okviran” uvid u previranja
i transformacije turske knjiZevnosti tokom
ovog dosta Sirokog vremenskog raspona.

Neki od ovih eseja produkt su, $to je vid-
ljivo i nakon jednog letimi¢nog ¢itanja, is-
crpnih istrazivanja zivota i djela pojedinih
autora, dok su drugi pak, samo pregledi
odredenih djela ili preporuke za ¢itanje. Neki
histori¢ari knjizevnosti, poput Darka Tana-

7  Catié je, osim s turskog, prevodio i s arapskog, te dvije pjesme s perzijskog jezika. Tema ovog rada je njegov

esej o pjesniku Fuzuliju i iz tog razloga ¢e predmet detaljnijeg istraZivanja biti samo to podruéje njegovog stva-
ralagtva. Ipak, bitno je ista¢i da je najobimniji tekst, koji je Cati¢ preveo s arapskog, studija Muslimanska zena,
egipatskog islamskog mislioca s kraja 19. i pocetka 20. vijeka Muhameda Ferida Vedzdija. Ostali prijevodi su Teiste
i ateiste Osmana Namika, Islam u Americi Mirze Abdela Rahmana, Islam i Evropa Sejjida Muhameda el-Asrema,
te tekst nepoznate Iranke Znaci da se budi islamsko Zenskinje. Prva dva rada objevljenja su u nastavcima u Biseru,
a ostala tri tampana su u Beharu. Poezija koju je Cati¢ preveo s arapskog nije obimom znalajna: preveo je tri
pjesme u fragmentima i jednu cijelu, a sve su objavljene 1907. godine, tri u Beharu i jedan u Gajretu. (usp. Memija,
Minka, “Musa Cazim Catié¢- prevodilac s arapskog jezika”, u: Zbornik radova o Musi Cazimu Catic¢u, prir. Munib
Maglajli¢, Institut za jezik i knjizevnost u Sarajevu-Odjeljenje za knjizevnost, Sarajevo, 1980, 115-129.)

8 O staroj turskoj knjizevnosti objavio je sljedece eseje: Prvak turskih pjesnika: Fuzulija ([16.stoljece] [objav-
ljeno u Beharu IX/1908-08; 9, 141-144.]), Ruhija Bagdadski ([16.stoljece]; [objavljeno u Gajretu V/1912; 9/10,
132-136.]), Pjesnik Nef’ija ([16-17.stoljece]; [objavljeno u Biseru II/1913- 15; 11, 167-169.]), Osmanlijski pjesnik
Galib-Dede ([18.stoljece]; [objavljeno u Biseru I /1912; 7, 124-128; 8, 155-159; 9,173-176.]) i Dvije-tri o Zija Pasi
([19.stoljece]; [objavljeno u GajretuV/1912 11/12, 165-169.]).

9 Sto se, pak, kritickih tekstova o novijoj turskoj knjizevnosti tice, tu su: Kipovi (Temasil) (objavljeno u Biseru
1/1912-13; 8, 165-166.), Halukov dnevnik (objavljeno u Gajretu IV/1911; 13/14, 201-203.), Odbjegle noci (objavljeno
u Biseru 1/1912-13; 4, 68-70.), Gizli figanlar (Mukli jecaji) (objavljeno u Beharu VIII/1907-08; 4, 64) i Turska pjesni-
kinja Nigjar (objavljeno u Beharu VIII/1907-08; 7, 104-106.)

10  Objavljeno u Biseru 1/1912-13; 5, 73-76.

11  Tevfik Fikret se, nesumnjivo, moZe smatrati Cati¢evim uciteljem i vodi¢em kroz tursku knjizevnost.

skovic¢a, Lamije HadZiosmanovi¢, Vojislava
Maksimoviéa i dr.'?, Cati¢u su u ovim esejima
zamjerili na povrsnosti, odsutnosti kriti¢-
koga suda o djelima, pretjeranim pohvalama
i odve¢ velikoj subjektivnosti. Medutim, ov-
dje, svakako, treba imati u vidu ¢injenicu
da knjizevnokriti¢ki sud iznosi autor koji je
i sam poeta i koji podrzava pravo pjesnika
na slobodan izri¢aj, ni¢im ne Zele¢i da oma-
lovazi neciji trud, zalaganje i odricanje. U
studiji Knjizevna kritika 1878-1941., Slavko
Leovac, prema Spahicu, istie da “Basagic,
nije bio kriticar slozenog kritickog misljenja
o literaturi; on je bio kriti¢ar koji preporu-
¢uje svoje impresije i sudove; on neposredno,
bez komplikacija, kaze $ta voli ili ne voli, Sta
ceni a $ta ne..”", §to, nesumnjivo, vrijedi i za
Catica.

“Prvak turskih pjesnika: Fuzulija’ naziv
je Cati¢evog poetsko-kritickog ogleda o di-
vanskom pjesniku Fuzuliji. Fuzulija odnosno
Fuzili " (2-1556) iznimno je cijenjeni pje-
snik XVT stoljeca, stolje¢a u kojem je vladao
Sultan Sulejman (Zakonodavac) i u kojem je
Osmansko carstvo doseglo vrhunac u sva-
kom pogledu, pa tako i u poeziji. To je stoljece
u kojem su pored Fuzilija u punom sjaju za-
blistali i mnogi drugi izrazito uspjesni divan-
ski pjesnici kao $to su Hayali, Baki, Taslical
Yahya, Nev’i, Muhibbi, Latifi, Asik Celebi.
Cati¢, u ovom ogledu, kao i u eseju pod na-
zivom “Misticizam i utjecaj Perzijanaca na
tursko pjesnistvo’, Fuzilija naziva “prvakom

turskih pjesnika’”® odnosno “najveéim tur-

skim pjesnikom” iako je, zapravo, Bdki jos za
Zivota dobio titulu “Sultdanu’s-Suard™®.

Ovaj potonji bio je dvorski pjesnik, sta-
sao pod okriljem Sultana Sulejmana, dok je
Fuzili odrastao daleko od sjaja i bogatstva,
u bijedi i neimastini. Cini se da se Cati¢ u
ovome poistovijetio s Fuzillijem, pa se iz
unutarnjih razloga, osje¢aja povezanosti i so-
lidarnosti, odluéio pisati upravo o njemu kao
velikanu turske knjizevnosti na osmanskom
jeziku, identificirajudi se, pri tome, s idejnim
ali i moralnim aspektima njegova Zivota i
djela, $to nam, kroz ovakav autorov subjek-
tivni pristup i preferencije, daje za pravo,
istaci kako tekst zapravo govori vi$e o samom
Cati¢u negoli o Fuziiliju.

Fuziili, pjesnik i ucenjak iz Bagdada, koji
je svoja djela, s podjednakim uspjehom, pi-
sao na turskom, perzijskom i arapskom je-
ziku, na Cati¢a je, nesumnjivo, ostavio sna-
Zan utisak:

Gore smo rekli, da je Fuzulija utemelji-
telj turskog pjesniStva. Njegove su pjesme
poznate i kod cijelog turskog naroda, s toga
su nekoliko izdanja dozivjele. To treba samo
uoditi, pa da shvatimo Fuzulijin upliv na ka-
snije turske pjesnike. Nacelo je, da pjesni-
kova djela moraju biti tako napisana, kako
mogu sluziti kao ogledalo stoljeca, u kojem je
pjesnik pripadao i sviju dogadaja, koje je pje-
snik vidio ili 0 njima ¢uo. Fuzulija je potpuno
shvatio ovu pjesnicku duznost i s najve¢im je
marom vrsio (...) 7

12 Zbornik radova o Musi Cazimu Catiéu, prir. Munib Maglajli¢, Institut za jezik i knjizevnost u Sarajevu -Odje-

ljenje za knjizevnost, Sarajevo, 1980.
13 Spahi¢, Vedad, Prokrustova vecernja skola, 50.

14  Pravo ime mu je Mehmed bin Siileyman Fuzili. Nije poznata ta¢na godina njegovog rodenja, iako neki autori
tvrde da je roden 1480. godine, drugi opet kao godinu njegovog rodenja navode 1494., dok bosanskohercegovacka
orijentalistica i turkologinja Lamija HadZiosmanovi¢ 1495. godinu smatra godinom Fuziilijeva rodenja.

15  Fuzdli nije uvrsten ni u Antologiju sufizma Eve de Vitray-Meyerovitch, jer ga, ¢ini se, antologi¢arka nije
smatrala dovoljno mistikom, dok je svoje mjesto u ovoj antologiji nasao upravo njegov gorljivi ljubitelj Musa
Cazim Cati¢, o ¢emu orijentalista Darko Tanaskovi¢ pise sa velikim sarkazmom, pitaju¢i se: “Otkuda on tamo?”
(Tanaskovi¢, Darko, “Misticizam u poeziji Muse Cazima Cati¢a”, u: Zbornik radova o Musi Cazimu Cati¢u, prir.
Munib Maglajli¢, Institut za jezik i knjizevnost u Sarajevu-Odjeljenje za knjiZevnost, Sarajevo, 1980, 102.)

16  “Sultan medu pjesnicima’.

17 Cati¢, Musa Cazim, Sabrana djela II (Izvorna proza-prevedena proza), prir. Abdurahman Nametak, Narodni

Ipak, Cati¢ naglasava da suvremenici nisu
puno cijenili Fuzillija, ali on se, kako autor
dalje navodi, na to nije obazirao nego je
uzdignute glave iSao naprijed i “utirao” put
buduéim generacijama turskih pjesnika. Ca-
ti¢ potom predstavlja Fuzilija kao “pjesnika
gazela’, a upravo gazeli i jesu ono $to ga je
proslavilo:

U njima nema niti jedne rijeci suvidne;
svaka je gazela ¢arobna kompozicija, sastav-
ljena od najmilozvu¢nijih akorda, koji se u
zamamnu ritmu i varijacijama ljubavnog ce-
znuda izvijaju poput nebeske harmonije.'®

Esejista Vojislav Maksimovi¢, u svom kri-
tickom osvrtu pod naslovom “Smjerovi knji-
zevnokritickog interesovanja M. C. Catica’,
govore¢i o Musinom dozivljaju Fuzilijevih
gazela, kaze: “Dozivljavanje Fuzulijinih pje-
sama bila je za Cati¢a i prilika da pokaze
emotivnost, koja je karakteristi¢na upravo za
pjesnic¢ki a ne za kriticki odnos prema pje-
sni$tvu. PiSuci o gazelama Muhameda Fuzu-
lije, Cati¢ ne obuzdava svoja osjecanja(...)”"".
I doista, dok Cati¢ kazuje o Fuzilijevim
gazelima, ono §to primje¢ujemo kao domi-
nantno, jeste duboka emocija, raspjevanost
i opijenost njegovim stihovima koje Cati¢
uporeduje s “mirisom rumenih gjulova’,
“slavujskom  milozvu¢nos¢u”, “ljubavnim
$apatom blagog povjetarca”. Ovim metafo-
rama a u skladu sa onovremenim poimanjem
svrhe knjizevnokritickog i interpretacijskog
posredovanja, Cati¢ nas zeli odvesti u neki
drugi, daleki svijet, gdje ¢itaoci, poneseni
emocijama, postaju dijelom nekog davnog
bitisanja.

Osim Fuztlijevih gazela, Cati¢ predstav-
lja i njegov antologijski uradak, pjesnicku
pripovijest “Lejla i Medznun” (Leyla ile Me-

cniin) za koju naglasava da je “strogo umjet-
nicki napisana i da se moze ubrojiti medu
najvrsnija djela turskog pjesnistva”'. Upravo
je ovo djelo Fuziiliju donijelo slavu medu tur-
skim, arapskim i perzijskim narodom.

U vremenu kada se citaoci i knjizevna
kritika u Bosni i Hercegovini sve viSe okre¢u
europskoj literaturi sukladno onda$njim
drustvenim, politickim i kulturnim tren-
dovima, prvo Safvet-beg Basagi¢, a potom i
Musa Cazim Cati¢ ozivljavaju, s razlogom,
prili¢no oslabljeno interesovanje za knjizev-
no$¢u na orijentalnim jezicima, $to treba
dovesti u vezu sa austrougarskom politikom
postokupacionog senzibiliranja muslimana
podrskom izuc¢avanju i publikovanju njihove
knjizevne tradicije. U tom pogledu, Cati¢
nam je ostavio, spomena vrijedne eseje koji
nam, na neki nacin, osim $to predstavljaju
tursku pjesni¢ku i savremenu produkciju,
otvaraju prozor i u svijet samog autora. Na-
ime, Cati¢eva knjizevna esejistika, kao tvo-
revina jednog tankocutnog pjesnika nemile
sudbine, koji se s mnogim pjesnicima turske
knjizevnosti koje je predstavio u svojim ese-
jima mogao i biografski poistovijetiti, daje u
tom smislu i djelimi¢ni odgovor na pitanje
kriterija po kojima je birao pjesnike koje je
prezentirao nasim ¢itaocima. Tako Enes Du-
rakovi¢ u ¢lanku “Pjesnik na razmedu epoha’,
pisuéi o Catic¢u, kaze: “Ima velikih, doduse
rijetkih pjesnika u ¢ijim pjesmama jedva da
mozemo naslutiti tragove osobne pjesnicke
i ljudske drame ili drame vremena u kojem
su Zivjeli’, te nastavlja: “ Ali ima i onih, u
povijesti svake knjizevnosti dragocjenih pje-
snickih licnosti ¢ija djela, nastala na razmedu
knjizevnih epoha i na vjetrometinama drus-
tvenih preobrazaja, otkrivaju istodobno i tra-

univerzitet, TeSanj, 1968, 17.
18 Isto, 17.

19  Maksimovi¢, Vojislav, “Smjerovi knjizevnokritickog interesovanja M. C. Cati¢a’, w: Zbornik radova o Musi
Cazimu Caticu, prir. Munib Maglajli¢, Institut za jezik i knjizevnost u Sarajevu-Odjeljenje za knjizevnost, Sarajevo,

1980, 107.

20  Cati¢, Sabrana djela IT (Izvorna proza-prevedena proza),18.

21 Isto, 18.

giku intimne pjesnicke sudbine i dramu opée
knjizevne i drustvene atmosfere” *>. A Musa
Cazim Cati¢, kako u svojim pjesmama tako i
u esejima i ¢lancima, upravo zrcali duh kako
jednog turbulentnog vremena tako i svoga
unutarnjeg bica.

Tradicionalna matrica koja se temelji na
ljubavi prema Apsolutu kao karakteristici
sufijske lirike, u ¢ije je najdublje tajne autor,
bez sumnje, uplovio, odvela ga je do klasic-
nih osmanskih pjesnika. Ali, na istom tragu,
promisljajuéi o Caticevu izboru vrijedi jos
jednom potcrtati njegovo opredjeljenje da
piSe o Fuziliju, a ne o njegovom savreme-
niku Bdkiju koji je jo$ za Zivota ponio titulu
“Sultanu’s-Suara”. Ocigledno da je Cati¢ bio
voden srcem i vlastitim impresijama, a ne
glavom, jer upravo je Fuziilijeva nesretna
i teSka sudbina bliska i poznata nasem pje-
sniku, tako da se, najvjerovatnije iz solidar-
nosti, autor nije mogao prikloniti Bdkiju, koji
je stvarao u sjaju i bogatstvu, §to je njemu sa-
mom bilo strano.

Impresionisticki pristup knjizevnosti ko-
jem se Cati¢ priklonio, slijedio je i Basagi¢,
medutim, “hvaljeni impresionizam (Leovac,
Durakovi¢), ma koliko se pokazao blagorod-
nim nacinom prevladavanja suhoparnog fi-
lo-biografizma, u knjiZevnoistoriografskom
diskursu ima limite svoje umjesnosti’?. Iz
danasnje perspektive ova opservacija dobija
na znacaju.

Cati¢ je, osim eseja prikazanog u ovom
radu, za svoga kratkoga Zzivota, kako smo
naglasili, nagim citateljima ostavio i osvrte/
eseje o nekim pjesnicima stare, ali i moderne
turske knjiZzevnosti, a potom i nekoliko prije-
voda/prepjeva njemu dragih i znacajnih pje-
sama turskih pjesnika, iz kojih je vidljivo nje-
govo dobro poznavanje turskog jezika, velika
sloboda ali i koncentriranost u prevodenju,
svojstvena dobrom znalcu metra i rime u di-

vanskoj poeziji, koji je u svojim prijevodima,
zapravo prepjevima, uvijek prvo pjesnik, pa
tek onda prevodilac.

SUMMARY
FUZULI-THE POET OF THE
OTTOMAN LITERATURE IN THE
CRITICAL ESSAYS OF MUSA CAZIM
CATIC

Since in Bosnia and Herzegovina, in the late 19
th and early 20 th century, translational activity
from oriental languages, primarily from Turkish,
is expressed, the influence of the Eastern litera-
ture on the literary works of Bosniak poets, es-
pecially the works of Safet-beg Basagi¢ and Musa
Cazim Cati¢, is clearly visible. Cati¢ was among
the first in Bosnia and Herzegovina who started
dealing with literature in oriental languages. The
essays of Musa Cazim Catic are a reflection of his
intoxication with oriental poetry, and they repre-
sent a brief overview of the events in Turkish lite-
rature in a rather wide time range, namely from
the 16 th century to the period in which he lived
and worked. However, due to the size of Musa’s
work in this field, the focus of this study is placed
on the poets about whom he wrote, and which re-
late to the period of classical Turkish literature.

“A leader of Turkish poets: Fuzuli” is the title of
Cati¢’s poetic and critical view of a divan poet
Fuzuli. Fuzuli24 (?-1556) was an exceptionally
respected poet of the 16th century, a century ru-
led by Sultan Suleiman (Legislator), in which the
Ottoman Empire reached a peak in every respect,
even in poetry. The author’s literary critiques, re-
present amore objective opinion of a good conno-
isseur of classical, but also new Turkish litera-
ture, than a real critical attitude. In this essay,
Cati¢ emphasizes that the contemporaries did
not appreciate Fuzuli much, but, as the author
further states, he did not care about this but went
ahead and paved the way for future generations
of Turkish poets. So far, unfortunately, neither
in Bosnian nor Turkish literary critique, a grea-
ter significance to Cati¢’s essays is given, nor has
been enough writings about them although they
are important from both literary and historical
aspect and the very understanding of Cati¢’s poe-
try, especially the one that appeared in the period
when the author was carried away by the East and
was under the strong influence of the poets of the
region. Keywords: Fuzili, poets of Ottoman pe-
riod, essay, Musa Cazim Catié¢

24  His real name is Mehmed bin Siileyman Fuzili. The exact date of his birth is unknown, although some au-
thors state that he was born in 1480 and others in 1494, while Bosnian orientalist and turkologist Lamija HadzZios-

manovi¢ considers 1495 as the year of Fuzuli’s birth.

